
Şamaxı Rayon İcra Hakimiyyətinin 
və Azərbaycan Yazıçılar Birliyinin birgə 
təşkilatçılığı ilə “Sabir poeziya günləri” 
çərçivəsində Azərbaycan satirik şeirinin 
ustadı Mirzə Ələkbər Sabirin anadan 
olmasının 161 illiyi ilə əlaqədar elmi-
praktik konfrans keçirilib.

Șamaxıda  
“Sabir poeziya günləri”

Tədbirdən öncə Şamaxı Rayon İcra Hakimiy-
yətinin (RİH) başçısı Tahir Məmmədov, Azərbay-
can Yazıçılar Birliyinin məsul şəxsləri, konfransa 
dəvət olunmuş mədəniyyət və incəsənət xadim-
ləri, həmçinin rayon ictimaiyyətinin nümayən-
dələri M.Ə.Sabirin məzarını ziyarət edib, önünə 
tər çiçəklər düzüblər.

Azərbaycan Yazıçılar Birliyinin Şirvan bölgə-
sinin rəhbəri, yazıçı Orxan Fikrətoğlunun aparı-
cılığı ilə keçirilən konfransda dahi şairin həyat və 
yaradıcılığı ətrafında geniş məruzələr dinlənilib.

Tədbirdə çıxış edənlər Azərbaycan Yazıçılar 
Birliyinin katibləri İlqar Fəhmi, Elçin Hüseyinbəyli, 

professor Rüstəm Kamal, professor Vaqif Yusifli, 
filologiya üzrə fəlsəfə doktoru Firudin Qurban-
soy, Xalq artisti İlham Namik Kamal, Xalq artis-
ti Nurəddin Mehdixanlı, Əməkdar artist, qiraətçi 
Ağalar Bayramov və başqaları görkəmli sənət-
karın satiralarını müsəlman şərqində bir intibah, 
oyanış kimi qiymətləndirərək, Sabir poeziyasının 
ölməzliyini, bənzərsiz söz ustadının fikirlərinin 
hər zaman aktual olduğunu diqqətə çatdıraraq 
onun yaradıcılığının Azərbaycan ədəbiyyatında 
mühüm yer tutduğunu vurğuladılar.

Konfransda çıxış edən Şamaxı RİH-in başçı-
sı Tahir Məmmədov  Azərbaycan ədəbiyyatının 
əvəzolunmaz nümayəndəsi olan Mirzə Ələkbər 
Sabirin yaradıcılığına göstərilən dövlət qayğısın-
dan, ustad sənətkara olan xalq məhəbbətindən, 
sonsuz ehtiramdan söz açdı.

Tədbir çərçivəsində “Letterpress” nəşriyyat 
evi tərəfindən yeni tərtibatda 7 cilddən ibarət 
“Hophopnamə”nin təqdimatı keçirildi.

İlqar HƏSƏNOV,  
“Xalq qəzeti” i   l ə m iri

1 iyun 2023-cü il, cümə axşamı18
ama  ə ət z də Təq im ada alır

MƏDƏNİYYƏT

Faiq Sücəddinovun “Zəfər”i   
Azərbaycanın görkəmli  bəstəkarı, 
“Şöhrət” ordenli Xalq artisti, 
Prezidentin fərdi təqaüdçüsü Faiq 
Sücəddinov yaşının ağsaqqal 
çağında belə məhsuldar fəaliyyəti 
ilə seçilən sənətkarlardfandır. Son 
dövrlərin sanballı əsərləri olan 
“Zəfər” simfonik poeması və “Şuşa” 
oratoriyası bəstəkarın növbəri 
uğurlarıdır. 

Bir neçə gün əvvəl İctimai TV ilə 
təqdim olunan “Zəfər” sinfonik poema-
sı bir daha hər kəsə müzə ər Ali Baş 
Komandanımız İlham Əliyevin rəh-
bərliyi ilə rəşadətli ordumuzun əzəli 
torpaqlarımız olan Şərqi Zəngəzur və 
Qarabağ bölgələrini işğaldan azad et-
diyi qürur dolu günlərin xoş duyğularını 
yaşatdı. 

aiq ücəddinov bizimlə söhbə-
tində son yaradıcılıq uğurlarından  
iftixarla danışdı

– “Zəfər” simfonik poemasını yaz-
mağa böyük həvəslə və məsuliyyətlə 
girişdim. Bu əsər 4 hissəlidir, 22 dəqiqə 
davam edir. Çalışmışam ki, ürəkləri 
həyəcanla döyündürüm, damarlarda 
qan qaynasın. Buna nə dərəcədə nail 
olduğumu seyrçilər, musiqisevərlər 

deyə bilərlər. Daha sonra “Şuşa” ora-
toriyasını yazmışam. Bildiyiniz kimi, 
Şuşa mövzusu hər kəsi yüksək sənət 
əsəri yaratmağa sövq edən bir sevgi 
mənbəyidir. Mədəniyyət paytaxtımız 
olan Şuşaya həsr olunan hər bir sənət 
əsəri onun adına layiq olmalıdır. Bu 
oratoriya Şuşada səsləndirilib və alqış-
larla qarşılanıb. 

Son əsərim isə rekviyem, xordur. 
İnşallah, bir gün səslənəcək. Cabir 
Novruzun sözlərinə romans yazmı-
şam. Təbii ki, indi istəyirəm kamera 
orkestri üçün bir əsər yazım. Gündəlik 
isə yaradıcılıq prosesini davam etdi-
rirəm. Xor üçün sözsüz, səslə vokaliz 
əsər yazmışam, notlar oradadır. Belə-
cə davam edirəm yaradıcılığıma.

Bəstəkar son işlərinə aid partitura-
ları da bizə göstərdi. Musiqiçi olmayan-
lar üçün anlaşılmaz işarələrdən (not 
yazılarından) ibarət bu məcmudakı 
çoxsəsli musiqi partiyalarının gözəl bir 
əsərin ifadəsi olduğunu sövq-təbii  hiss 
etdik.

eyd edək ki, sözügedən simfo-
nik poemanın və oratoriyanın söz-
lərinin müəllifi, A -nin katibi, şair 

əlim abulllaoğludur. Onun bu 
barədə dedikləri

– Ünlü bəstəkarımızla birgə ya-

radıcılıq işimiz 2021-ci ildə olub. Özü 
mənə müraciət etdi. Xəstə idim, buna 
görə də bəzi fraqmentləri fortepianoda 
ifa edərək göndərdi. İdeyanı və süjetin 
ana xəttini izah etdi. Deməli, əsərin 
hissələri sülh, işğal və atəşkəs dövrü-
nü, savaş və şəhidlik zirvəsi ilə bağlı 
dövrü, bir də Qələbə paradına aid duy-
ğuları ehtiva edir. Təxminən, ayyarıma 
qədər birgə çalışdıq və “Zəfər” simfonik 
poeması inişil noyabrın 8-də – Qələbə 
paradı olan gün efirə verildi.

Əsərin ifası çox peşəkar səviyyədə 
təqdim olunmuşdur. Xalq artisti, tenor 
Samir Cəfərov və xor bu işin öhdəsin-
dən bacarıqla gəlib. Xormeysterlər Se-
vil Hacıyeva və Zülfiyyə İbrahimovadır.

Onu da deyim ki, bir növ hazır 
musiqiyə söz yazmaq çətindir. Buna 
baxmayaraq, öhdəsindən gəlməyə 
çalışdım. Görünür, qaneedici alındı ki. 
Sonra Faiq Sücəddinovla “Şuşa” orato-
riyası üzərində də birgə çalışdıq.  Se-
vimli bəstəkarımız çox təcrübəli, dəqiq 
və məsuliyyətli bir insandır, onunla ça-
lışmaq olduqca xoşdur. 

Biz də görkəmli bəstəkarımıza can 
sağlığı və yeni sənət uğurları arzu edi-
rik.

Əli NƏCƏ XANL ,  
“Xalq qəzeti”

Allah ulu öndər Heydər Əliyevə rəhmət eləsin. Ümummilli liderin nəinki 
siyasi-diplomatik fəaliyyəti, Azərbaycanın sabahı naminə həyata keçirdiyi 
çoxsaylı layihələr, gördüyü işlər, hətta, onun adına həsr olunmuş tədbirlər də 
bizə yeni ideyalar verir, maraqlı mövzular ərsəyə gətirir. 

Bir müddət əvvəl Qəbələ Rayon 
İcra Hakimiyyətinin və YAP rayon təş-
kilatının birgə keçirdiyi “Heydər Əliyev 
və azərbaycançılıq təfəkkürü” adlı yubi-
ley tədbirində Bakıdan dəvət edilmiş üç 
nümayəndədən biri kimi mən də iştirak 
edirdim. Rayona bu səfərim redaksiya 
rəhbərliyinin  “Ölkədə yaşayan azsaylı 
xalqların həyatı, mədəniyyəti və ənənələ-
ri ilə bağlı” yazılar hazırlamaq tapşırığının 
yerinə yetirilməsini də təmin etdi, – “Yaşı 
yetmişdən çox olan bütün həmkarlarımı-
za hörmətlə yanaşmaq, onlar  haqqında 

qəzet materialı hazırlamaq hər birimizin 
borcudur” – xatırlatmasına cavab olacaq 
bu sətirlər ərsəyə gəldi. 

Azərbaycan Alban-udi dini icmasının 
sədri, Bakı Dövlət Universitetinin dosenti 
Robert Mobili ilə ictimai-siyasi məzmun-
lu müsahibəm ötən ay oxuculara təqdim 
edilmişdi. Bu gün isə hələ ötən əsrin 
yetmişinci illərinin əvvəllərində rayon-
da çıxan “Qalibiyyət” qəzeti üçün gənc 
“əmək qəhrəmanı” İttifaq Qaçayevin – bu 
sətirlərin müəllifinin fotosunu dəfələrlə 
çəkmiş Səhrab Umıyevdən söz açmaq 
istəyirəm. Onunla ulu öndərin rayon 
mərkəzindəki abidəsi önünə gül dəstələri 
qoyduğumuz mərasimdə görüşdük. Ge-
ridə qalan illər  Səhrab müəllimin görü-
nüşünü “redaktə” eləsə də,  xasiyyəti, 
rəftarı 44–45 il əvvəlki gözəlliyini saxla-
yır. Elə özü haqqında məlumatları mənə 
göndərməkdən imtina etməsi də yetmi-
şinci illərdəki xasiyyətinin günümüzədək 
dəyişmədiyini göstərirdi. Ancaq o, mənim 
xahişimi yerinə yetirməsə də, dəyərli 

həmyerlimiz Zahir Kərimovdan bəzi ma-
terialları ala bildim. 

Xatırladım ki, “Qalibiyyət” qəzeti mə-
nim taleyimə heç zaman silinməyəcək 
qədər möhkəm şriftlərlə yazılıb. Qəzetin 
yetmişinci illərdəki redaktoru – rəhmətlik  
Ramazan İsmayılovun imzası və möhürü 
ilə mənə verilmiş arayışı hələ də saxla-
yıram. Orada yazılıb ki, beş il rayon qə-
zetinin ştatdankənar müxbiri olmuş İttifaq 
Qaçayevin gələcəkdə peşəkar jurnalist 
kimi yetişəcəyinə tam əminik. Zaman sü-
but etdi ki, Ramazan müəllim doğru proq-
noz veribmiş. 

Doqquzuncu sinifdə oxuduğum ildən 
Bakıya köçdüyüm günədək hər ayın son 
bazar günü bu redaksiyada toplaşdığı-
mız “Bahar” ədəbi məclisini də heç za-
man unuda bilmirəm. Məclisin rəhbəri,  
şair Tacəddin Şahdağlı, yerli şairlər Şə-
rif Tahirli (professor Ədalət Tahirzadənin 
atası),  Şakir Xəyal, istedadlı gənclər 

(təbii ki, həmin illər üçün) Bumdan Emin 
Ədilov, Qəmərvandan Həmzət Həmzə-
yev, Nohurqışlaqdan Abid Tahirli (indi 
professordur) , Nicdən Əhməd Əhmədov, 
Mirzəbəylidən Mirhəsən Ağayev və indi 
adını xatırlaya bilmədiyim başqa ədəbi 
yaradıcılıq həvəskarlarının hərəsinin öz 
yeri var idi. 

Amma Səhrab Umıyevin yeri tamam 
başqa idi. O, həqiqətən, başqalarından 
seçilirdi. Allaha şükür ki, indi də seçilir. 
Məndən cəmi üç-dörd yaş böyük olma-
sına baxmayaraq, həmişə ona Səhrab 

müəllim deyirdim. Buna haqqım da var 
idi. Çünki o,  qəzet redaksiyasında işlə-

yirdi, mən isə kolxozda mexanizator idim. 
Yadımdadır, bir dəfə o, rayon komsomol 
komitəsi fəallarının fotolarını çəkirdi. Mə-
nim fotomu “DT-75” markalı şum trak-
torunun tırtılı üstündə çəkmişdi. Amma  
mən istəyirdim ki, həmin foto “Qalibiyyət” 
qəzetini oxuduğum məqamda çəkilsin. 
Səhrab müəllim daha yaxşı məqamı seç-
mişdi. 

Eyni bürcün altında dünyaya gəlmi-
şik. Zahir müəllimin göndərdiyi material-
da oxuyuram ki, Səhrab Sədi oğlu Umı-
yev 1949-cu il fevralın 19-da Vəndam 
kəndində doğulub. Telefonçu işləyib,  
Sumqayıtdakı 41 nömrəli texniki peşə 
məktəbində oxuyub,  boru prokati zavo-
dunda  kəsici işləyib. 1970-ci ilin avqust 
ayından bugünədək isə “Qalibiyyət” (in-
diki “Qəbələ”) qəzetində foto -müxbir iş-
ləyir. 1977–1979-cu  tədris illərində Azər-
baycan urnalistlər İttifaqının nəzdindəki 
urnalist Sənətkarlığı İnstitutunu bitirib. 

Həmin ildən başlayaraq, ölkənin müxtəlif 
qəzet və jurnallarındakı çıxışlarına start 
verilib. 

Eyni zamanda bildirilir ki,  onun  foto 
və fotoetüdləri “Sovet kəndi”, “Azərbay-
can gəncləri”, “Bərəkət” qəzetlərində , 
“Azərbaycan qadını” , “Kənd həyatı”, 
“Mədəni maarif işi”, “Azərbaycan təbiəti”, 
“Kooperativ iscisi” , “Təşviqatci” , “Müxbir” 
və “Pioner” jurnallarında verilib. Rayonda 
olanda öyrənmişdim ki, “Qəbələdə regio-
nal siyasət bəhrələri və inkişaf istiqamət-
ləri” adlı kitabda onun çəkdiyi  fotolar da  
yer alıb.  Mükafatlarına gəlincə isə Səh-
rab müəllim İbrahim bəy Musabəyovun 
anadan olmasının 100 illiyi,  eləcə də, 
“Qalibiyyət” qəzetinin birinci nömrəsinin 
çapdan çıxmasının 50 illik yubileyi müna-
sibətilə fəxri fərmanlarla təltif olunub. 

İtti aq İR Ə ƏYLİ,   
“Xalq qəzeti” 

“Foto Səhrab Umıyevindir”
Söhbət 80 yaşlı “Qəbələ”qəzetinin 

75 yaşlı fotomüxbirindən gedir 

“Naxçıvan – bəşəriyyətin beşiyi” 
Beynəlxalq Rəsm Festivalı  

Sayca 6-cı olan beynəlxalq sərginin açılış mərasimində Naxçıvan Muxtar 
Respublikası Rəssamlar Birliyinin sədri Ülviyyə Həmzəyeva, Milli Məclisin Mədəniyyət 
komitəsinin sədri Qənirə Paşayeva, Naxçıvan Muxtar Respublikası Ali Məclisi 
Aparatının əməkdaşı Tural Rzayev,  muxtar respublikanın mədəniyyət nazirinin müavini 
Həsən Kərimov, Azərbaycan Rəssamlar İttifaqının sədr müavini Ağəli İbrahimov çıxış 
ediblər.

Qeyd olunub ki, ulu öndər Heydər  
Əliyevin əsasını qoyduğu dövlət mədə-
niyyət siyasəti Prezident İlham Əliyev 
tərəfindən uğurla davam etdirilir. Bu 
sahədə daim əsaslı islahatlar aparılır, 
milli-mənəvi dəyərlərimizin yaşadılması 
diqqətdə saxlanılır.

“Naxçıvan – bəşəriyyətin beşiyi” V  
Beynəlxalq Rəsm Festivalı ulu öndər 
Heydər Əliyevin 100 illik yubileyinə həsr 
olunduğu bildirilib. Festivalda Azərbay-
can, Türkiyə, Qazaxıstan, Özbəkistan, 

Gürcüstan, Ukrayna, Bolqarıstan, Ru-
siya, Finlandiya və Latviyadan 60-dək 
rəssam iştirak edir. Bu festival mədəniy-
yətimiz üçün əlamətdar hadisə olmaqla 
yanaşı, rəssamlar üçün geniş yaradıcılıq 
imkanları açır.

Festivalın açılış mərasimində muxtar 
respublikanın mədəniyyət kollektivləri 
tərəfindən musiqi və rəqs nümunələ-
ri təqdim edilib. Sonra iştirakçılar rəsm 
əsərləri ilə tanış olublar.

“Xalq qəzeti”

“Paris üçbucağı”  
3 nəfərin romanı

Fəlsəfə üzrə fəlsəfə doktoru Adəm İsmayıl Bakuvinin “Paris 
üçbucağı” romanının təqdimat mərasimi keçirilib. 

Azərbaycan Milli İncəsənət Mu-
zeyində baş tutan mərasimdə Milli 
Məclisin deputatları Ziyad Səməd-
zadə, Aydın Hüseynov, Etibar Əli-
yev, Qeyri-Hökumət Təşkilatlarına 
Dövlət Dəstəyi Agentliyinin  İcraçı 
direktoru Aygün Əliyeva, Azərbay-
candakı Dağ Yəhudiləri İcmasının 
rəhbəri Milix Yevdayev, hüquq mü-
dafiəçisi Novella Cəfəroğlu, digər 

ictimai xadim, alim və yazıçılar, 
eləcə də media və ictimaiyyət nü-
mayəndələri iştirak ediblər. 

Tədbirin əvvəlində görkəmli 
tarzən Ramiz Quliyevin ifasında 
Azərbaycanın milli musiqilərindən 
parçalar səsləndirilib. 

Sonra xalqımızın ümummilli 
lideri Heydər Əliyevin 100 illik yu-
bileyinə həsr olunmuş videoçarx 
nümayiş etdirilib. 

Tədbirin aparıcısı Əməkdar 
jurnalist Qulu Məhərrəmli Adəm 
İsmayıl Bakuvinin ötən il təqdima-
tı olan “Məhşər divanı: Yalanın 17 
anı” sənədli romanı haqqında xatır-
latma verib. Qeyd olunub ki, “Paris 
üçbucağı” adlanan roman müəllifin 
sayca ikinci geniş həcmli əsəridir. 

Aparıcı bu əsərin də oxucular 
arasında böyük uğur qazanacağı-
na əminliyini söyləyib. 

Azərbaycan Yazıçılar Birliyinin 
katibi Səlim Babullaoğlu müəllifi 
yeni kitabının işıq üzü görməsi mü-
nasibətilə təbrik edib və ona yara-
dıcılığında yeni uğurlar arzulayıb. 

Milli Məclisin deputatı Etibar 
Əliyev çıxışında söyləyib ki, kitab 
təqdimatlarının keçirilməsi, əsər-
lərin yazılması cəmiyyətdə bu is-
tiqamətdə aparılan ən böyük təb-
liğatdır. O, müəllifin yeni kitabının 
gənclərin dünyagörüşünün forma-
laşmasında müsbət təsir göstərə-
cəyini qeyd edib. 

Hüquq müdafiəçisi Novella 
Cəfəroğlu çıxışında kitabın əhə-
miyyətindən danışaraq azərbay-
canlıların digər xalqlarla düşmənlik 
etmədiyini deyib. O, romanın Fran-
sa və İsraildə də təqdimatının keçi-
rilməsini təklif edib. 

Tədbirdə qeyd olunub ki, əsər-
də Ermənistan–Azərbaycan mü-
naqişəsi geosiyasi maraqlar kon-
tekstində araşdırılsa da, roman 
azərbaycanlı Ülvi və fransız Su-
zannanın ülvi, saf məhəbbətlərini 
özündə daşıyan melodramdır. 

Əsər klassik üslubdan bir qə-
dər fərqli, özünəməxsus şəkildə 
qələmə alınıb. Belə ki, roman oxu-
culara üç nəfərin: baş qəhrəmanlar 
və müəllifin dilindən çatdırılır. 

Tarixi faktlarla zəngin, eyni za-
manda, oxunaqlı dildə yazılmış 
əsərdə müəllif özünün ilk – “Məh-
şər divanı: Yalanın 17 anı” sənədli 
romanı ilə böyük məharətlə sintez 
yaradaraq oxucuya çatdırmaq istə-
diklərini maraqlı üsulla təqdim edir. 
Müəllif azərbaycanlı olmasına bax-
mayaraq obyektivlik və balansı qo-
rumaq naminə qarşı tərəfə də söz 
haqqı tanıyır. 

“Azərkitab” Yayınlarında işıq 
üzü görmüş kitab geniş oxucu küt-
ləsi üçün nəzərdə tutulub. 

Qeyd edək ki, kitabın ilk say-
larından biri Fransanın Azərbay-
candakı səfiri xanım Ann Buayona 
təqdim olunub. Xanım səfir də hər 
kəsə “Paris üçbucağı” romanını 
oxumağı tövsiyə edib. 

Xatırladaq ki, Adəm İsmayıl 
Bakuvi Bakı şəhərində anadan 
olub. Yüzlərlə analitik və publisistik 
məqalələr, 3 monoqrafiya, 20-yə 
yaxın elmi araşdırma müəllifidir. 
Onun ilk geniş həcmli “Məhşər di-
vanı: Yalanın 17 anı” romanı ötən 
il çapdan çıxaraq oxuculara təqdim 
olunub.

Leyla A A , “Xalq qəzeti”

